
 

Tuhaagakhaq   Communiqué 
NUNATAARUTIT ANGIRUTINGIT CREE-KUNNUT EEYOU ISTCHEE –

MIUTANIT (QUEBEC-MI): PIPKAILIQTAA QANGARAALUKNITAULIQTUQ 
UQARIIYAQHIMAYUQ  

 
CHISASIBI, Québec, July 7, 2010 – Nangariyauyuq Chuck Strahl, Ministauyuq 
Inuuliriyituqakkunnut unalu Kanatap Uqaqtiutinga  Métis-nut ukununngalu 
Naunaiyarhimanngittut Cree-kut, Taakti Matthew Coon Come, Hivuliqtirluanga 
Katimayiryuanganit Cree-kunnut (Eeyou Istchee), Nangariyauyuqlu Eva Aariak, 
Hivuliqtiuyuq Nunavunmut, ublumi sainiqtaat Eeyou Tariuqmi Nunataarutinik 
Angirutinginnik (EMRLCA). 
 
Tamna Angirut pipkaitjutigiyaa ukpiriniq pitjutigivlugu nanminiqaqtunut aturninngalu 
nunamik nunamiingaqtuniklu Eeyou Tariuqmi Ittunik, aatjkutaliiripkaiplugu 
piyunnautingit Québec Cree-nguyut unalu Nunaqaqaarhimanngittut inuit Kanatami. 
Tamna Angirut ihuarhitjutiuyuq ihumaalutigiyauyunik piyuq umunnga Siqinirmiut unalu 
Tununngani Quebec Angirutinga 1975mit, talvunnga Cree-nguyut ilauhimayut.  
 
“Una Angirut uqariiyaqtaa Cree-nguyut nunaqarhimmaariamikni atuqhimaariamikni  
hinaanit qangaraaluknitami atuqtauhimayangitut. Havaliqqata hinaani, Cree-nguyut 
uqaqniaqtut qanuqtut piyukhaq qanurlu ihuarhigiami maniktarvigiamikni tatja 
ihumaliuqtauliqtuq. Unalu, Cree-nguyut Naniriaqtiuyut Katimayiingit ilauniaqtuq umani 
ihivriuliqqata hinaani maliktakhamilu naunaiyaiyuq huratjanik angunahuarniq 
nungulaitumik,” uqaqtuq Hivuliqtilluanga Taaktiuyuq Matthew Coon Come.  
 
“Uuminnga Angirutimut, Cree-nguyut Eeyou Istchee-miutat nakuuyut 
munarilluariamikni tafumunnga ikayuriamilu pipkaigiami aaniaqnaittumik 
pihimattaaniklu Cree-nguyut nunangat,” uqaqtuq Ministauyuq Strahl. ”Naunaiqtaalu 
kavamakput uqariiyaqtamiknik ihuarhaigiami nunataarutikkut ihumaalutigiyauyut 
ukunuuna ihuatqianik angirutautikkut apirhuqtauhimaittumik.”  
 
“Pitqutivlugik Nunavummiut, quvianaraaluk Allainnut Kanatamullu ilaupkaigamitku una 
angiyuq Angirut. Piliurninnga akuniraaluk Angirutinik ukunatut akhuurutauyuq 
hivunikhamiknut Nunaqaqaarhimayunut inuknut Kanatami. Niriuktugut havaqatigiaptikni 
Cree-kunnut Eeyou Istchee munarinikkut tamapta atuqtaptiknik ikayuutauyut 
iniqtirininnganiklu Nunataarutigiyauyut Angirutinginik,” uqaqtuq Hivuliqtiuyuq Eva 
Aariak. 

Tamna Angirut ilautigiyaa 61,270 kilamiitamik Quebec hinaa Siqinirmiut qitqani 
hivuraa-kivataani Kangiqsualup Ilua. Qikiqtangit talvani pipkaitjutigiyuq ittumik 1,650 
kilamiitamik nunamik ittuq 1,050 kilamiitamik nanminiriyauniaqtuq Cree-kunnit, 
ukuningalu pittaarninnga nunamut ataani ittuniklu maniliurniq. Qikiqtat hivuraani 
Kangiqsualup Iluani pipkaiyuq 400 kilamiitamik atauttikkut nanminiriyauniaqtuq 
ukunannga Nunavikmiutat Inuit. Kanatap Kavamanga pihimaniaqtaat nanminirininnga 
ilanganik qikiqtangit pipkaitjutauyuq will retain 200 kilamiitamik nunamik talvani. 
Kanatalu pihimaniaqtaat nunagiyauyuq tariuq nanminirilugulu tariuqmik. 
 
Tamna Angirut piliuqtuq pingahuyut munariniq kavamaliqiniq Eeyou Tariuqmi ittuni 
talvani Cree-kut, Kanatalu Nunavutlu ilauqatigiikniaqtut. Hapkuat  Eeyou Tariuqmi ittuni 
Ihumaliuqtiuyut Katimayiingit, Eeyou Tariuqmi ittuni Huratjautigut Katimayiuyut unalu 
Eeyou Tariuqmi ittuni Qanurilivallianikkut Ilitturhaiyiuplutik Katimayiit.   
 
Kanatap Kavamangat tuniniaqtuq angiyunik nuutiriniq Cree-kunnut uminnga $50 milliat 
taalamik akiliqtauyukhaq 9ni ukiuni iniqtiritjutikhanganiklu manikhaq $5 milliat taalamik 
atuliqtilirumi Angirutinganik. 
 
Katimayiulluanga Cree-kunnut (Eeyou Istchee-kunnut) pipkaitjutigiyaa16,000 Cree-
nguyut Québecmi. Maatsi 2010mi, qaffiuyunik nunallaani uqautigikmata, 
angirutautikhamik niruaqvigiyaat 9ni Cree-nguyuni nunagiyauyunit tamainni tununngani 
Québec amigaitqiyauyut Cree-nguyut nunagiyaat. 70 pusantguyut tamaita vuutiqtaaqtut 
Cree-nguyut angiqtaat tamna Angirut. Tahapkuat vuutiqtunit, 95 pusantguyut vuutiqtut 
piumaplugu tamna Angirut. 

Naunaittiarumaguvit, hivayarlugu: 
Ministaup HavakvingaBrian Craik Emily Woods  
Havakvinga Nangariyauyuq Chuck 
Strahl  
Tuhaagakhanik Titiraqtinga 
819-997-0002 

Aulapkaiyiuyuq Kanatamut 
Katimayiinginnut 

Tuhaagakhanik 
Titiraqtinga  

Katimayiulluanga Cree-kunnut  Havakvinga Hivuliqtiup 
613-724-1097 867-975-5059 

 
 
 
 

Piinarialik tuhaagakhat naalautikuuqtuniklu naunaipkaingit qakunnguraangat. 
Naunaittiarumaguvit atiliunnginnariaqaqtutit Naunaipkaiviptiknut, takulugu uumani:  

http://www.ainc-inac.gc.ca/1info/rssinfo-eng.asp. 
 

 

 

 

 


